SOUTHERN SEA VOLKSWAGEN KYK TERUG OOR ‘N GOEIE JAAR

2008 was die eerste volle bedryfsjaar van Southern Sea Volkswagen hier in Mosselbaai en vele hoogtepunte is behaal onder leiding van die nuwe eienaar, Gideon Knoetze en sy nuut-saamgestelde span. Bestaande kliënte ervaar ‘n nuwe dinamika vanaf die manier waarop die telefone beantwoord word, regdeur tot by die aflewering van voertuie deur die Diensafdeling nadat hulle versien is. En nuwe kliënte is voortdurend beindruk met die vlak van diens wat hulle hier in Mosselbaai ervaar.
Volkswagen Suid-Afrika het groot gewag gemaak van die landswye bekendstelling van die spoggerige nuwe Tiguan, maar intussen is die nuwe Tiguan so stil-stil hier in Mosselbaai bekend gestel ongeveer twee weke voordat die res van die land die nuweling te siene gekry het. Ongelukkig kan Volkswagen Suid-Afrika nie voorbly met die bestellings nie en is daar tans ‘n waglys vir Tiguans. Maar gaan gesels gerus met die verkoopspan onder leiding van Herman Kleynhans – hulle het ‘n sak vol planne om te sorg dat jou wiele aan die rol bly.
Die grootste verandering en verbetering het waarskynlik in die Diensafdeling plaasgevind. Hier het Martin Engelbrecht en sy span werklik wondere verrig. Volkswagen Suid-Afrika het ‘n moniteringstelsel in plek waarmee kliënte tevredenheid van al hul agentskappe landwyd gemonitor word en Southern Sea Volkswagen van Mosselbaai is so pas aangewys as die beste in die land! Dis nou werklikwaar iets om oor te spog! Laat diens gerus jou Volkswagen hier en ervaar self wat goeie diens nou eintlik beteken.

Southern Sea Volkswagen skeep ook nie sy sosiale verpligtinge af nie. Afgesien van ‘n voertuig wat tot die beskikking gestel is van Kenani Versorgingsoord, het hulle ook voedsel-aanvullings ontvang om bietjie woema by die grys te sit. Daar was gratis kaartjies vir Angus Buchan se optrede in Port Elizabeth om geestelike herlewing aan te moedig. Die Young Tigers Sokkerklub is geborg in ‘n poging om jeugdiges in ons dorp aktief by sport te betrek en hulle van die strate en dwelms af weg te hou. Die veelsydige Mosselbaaise sportman, Senior Superintendent Clive Kaptein is geborg en die Southern Sea Volkswagen Mosselbaai Ope Gholftoernooi is ook so pas afgehandel.
“Ons wil graag hier aan die einde van die jaar vir al die Mosselbaaiers baie dankie sê vir hul ondersteuning van die afgelope jaar. Baie dankie ook vir die manier waarop julle vir my en ‘n paar van my ‘inkommers’ laat tuis voel het. Dis vir ons baie lekker om Mosselbaaiers te wees en in diens van die gemeenskap te staan. Mag julle ‘n heerlike Fees- en Vakansietyd ervaar om die nuwe jaar weer vol geesdrif en ywer aan te pak”. 
Gideon Knoetze, Eienaar Southern Sea Volkswagen.
